ТЭМА.  АЛЯКСЕЙ ДУДАРАЎ. «ВЕЧАР»

Мэта ўрока: паглыбіць непасрэднае чытацкае ўражанне вучняў пра сюжэт і вобразы галоўных герояў я'есы - Мульціка, Гастрыта, Ганны. Даць уяўленне пра драматычны твор і асабліваеці яго будовы. Звярнуць увагу на тэматычную блізкасць п'есы «Вечар» з творамі,  якія вывучаліся папярэдне.

Абсталяванне: партрэт пісьменніка, выстава яго кніг.

Ход урока

На дошцы запіс: “П’еса — драма, камедыя — са-мая цяжкая форма літаратуры — цяжкая таму, што п’еса патрабуе, каб кожная дзеючая ў ёй адаінка харахтарызавалася і словам, і справай самасільна, без падказвання аўтараі”. Максім Горкі.

I. Праверка дамашняга задання.

Вусныя выказваяні на адну з прапанаваных у падручніку тэм.

Вывад: у жыцці кожнага чалавека павінны вылучацца найважнейшыя каштоўнасці — любоў, дабрыня да родных і блізкіх, незабыўная памяць пра родны дом, бацьку і маці.

ІІ. Слова настаўніка:

- Тэма сенняшяяга ўрока — гэта працяг размовы, пачатай на папярэдніх уроках. Мы распавядзём з вамі гаворку па адной з балючых праблем нашага жыцця - праблеме адчужэння дзяцей ад бацькоўскага дому, страце імі адказнасці за жыццё бацькоў у старасці.
Аляксей Дудараў — імя даволі вядомае ў беларускай драматургіі. Ён на сення, бясспрэчна, з’яўляецца лідэрам беларускай драматургіі. Пачынаў ён ях празаік. У першай кнізе прозы «Святая птушка» раскрылася ўменне маляваць вобразы, характары праз мову, дыялог, дзеянне. (Пра творчасць драматурга можна ўзяць матэрыял у часопісе «Роднае слова» за 1989 г. №2.)

П'еса «Вечар» (1983) расказвае пра лёс траіх людзей, што дажываюць свой век у так званай неперспектыўнай вёсцы. Розныя яны па сваіх характарах у кожнага свае жыццёвыя праблемы і клопаты. А яднае іх адно — адзіноцтва, самота і неўладкаванасць. Дзеці забыліся на іх, не толькі не прыязджаюць, але і не пішуць ім.

Матыў адчуджэння, адарванасці адзін ад аднаго родных людзей такі ж самы балючы, як і ў апавядаяні В. Карамазава, і ў вершы Р. Барадуліна.

У п'есе вядзецца спрэчка пра галоўныя пытанні жыцця. Гэта драма маральных пазіцый і жыццёвых лёсаў цэлага пакалення, перажыўшага калектывізацыю, вайну, пасляваенныя рэформы ў вёсцы. У спрэчцы вызначаюцца характары персанажаў і гуманістычная пазіцыя аўтара, якая супадае з пазіцыямі В. Карамазава і Р. Барадуліна: нельга дапусціць, каб зарасталі сцежкі да роднай хаты, каб перасыхалі калодзежы, пусцела зямля, паміралі ў адзіноце бацькі. У пераадоленні гэтай бяды маладым дапамогуць тыя дабрыня, мудрасць і працавітасць, якія падтрымліваюць бацькоў і дзяцей, якія, колькі ні раздавай, не вычэрпваюцца з душы, як тая вада калодзежа, які паіў некалі ўсю вёску. У п'есе шмат вобразаў-сімвалаў: “калодзеж”, «сонейка», «вечар”. Гэтыя словы найчасцей ужываюцца ў тэксце ў пераносных, абагульняльных значэннях. Так, напрыклад, «вечар» абазначае тут пэўны, і не самы лепшы этап жыцця чалавека. Але і вечар бацькоў павінен быць, як сонейкам, сагрэты душэўным цяплом маладых, іх дабрынёй і пяшчотай.

Твор «Вечар» адносіцца да роду літаратуры, які атрымаў назву драматычны. Слова “драма” старажытнага паходжання, у перакладзе з грэчаскай мовы азначае “дзеянне”.

Настаўнік звяртае ўвагу на запіс на дошцы і каменціруе яго.
ІІІ. Каментарый настаўніка:

—
П’еса не дапускае свабоднага ўмяшання аўтара, характары дзейных асоб ствараюцца выключна праз іх размову. Аўтар у п'есе абмяжоўваецца рэмаркамі (звернем увагу, што гэта такое), у якіх дае лаканічныя звесткі пра дзейных асоб, указвае месца і абставіны дзеяння. Своеасаблівасць драматургічнага канфлікту ў параўнанні з эпічным заключаецца ў тым, што ён трымаецца на болып вострых супярэчнасцях. ІГесы пішуцца звычайна ў форме дыялога, праўда, сустракаецца і маналог — выказванне і разважанне героя, звернутае да самога сябе. 3 маналогаў мы даведваемся пра мінулае жыццё героя, пра яго планы на будучае, а часам атрымліваем тлумачэнне яго паводзін у пэўных абставінах. Паколькі п'еса жыве на сцэне, для яе характэрны невялікі па працягласці дзеяння аб'ём, абмежаваная колькасць дзейных асоб.

(Слоўнікавую работу вучні правядуць дома, запісаўшы азначэнне паняццяў — рэмарка, дыялог, маналог, канфлікт, камедыя, трагедыя, меладрама.)

IV.
Знаёмства з тэкстам.

Азнаямленне з пералікам дзейных асоб і чытанне тэксту па асобах (некалькі першых старонак), загадзя падрыхтаванага вучнямі.

V.
Творчае заданне:

—
Прачытаўшы першыя старонкі, выкажыце сваё ўяўленне пра асаблівасці п'есы ў адрозненне ад апавядання. (Вучні вызначаюць маналог, рэмаркі, дыялог, выказваюць першае меркаванне адносна імён-мянушак.)

VI.
Вывад настаўніка:

Прачытаўшы некалькі старонак п'есы, зрабіўшы частковае творчае даследаванне, мы пераканалмся, а ў далейшым яшчэ паглыбім уяўленні, што творы ўсё падпарадкавана характарыстыцы герояў, іх  дзеянням, думкам, перажыванням без падказкі аўтара. У гэтым адна з галоўных адметнасцей п’есы.
Дамашняе заданяе:

1. Дачытаць п'есу да канца.
2. Намалнваць афішу да яе, паколькі жыццё п'есы працягваецца на сцэне тэатра (гэта заданне да конкурсу афіш — работа ў групах).

